
ಯಾರು ಎಲ್ಲಾ ಕಡ್ಡಾಯ ನಮಾಝ್ಗಳ ನಂತರ ಆಯತುಲ್-ಕುರ್ಸಿ
ಪಠಿಸುತ್ತಾರೋ, ಅವರನ್ನು ಸಾವಿನ ಹೊರತು ಬೇರೇನೂ ಸ್ವರ್ಗ

ಪ್ರವೇಶಿಸದಂತೆ ತಡೆಯುವುದಿಲ್ಲ

ಅಬೂ ಉಮಾಮ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅವರು ಹೇಳಿದರು: ಅಲ್ಲಾಹನ
ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದರು: "ಯಾರು ಎಲ್ಲಾ

ಕಡ್ಡಾಯ ನಮಾಝ್ಗಳ ನಂತರ ಆಯತುಲ್-ಕುರ್ಸಿ ಪಠಿಸುತ್ತಾರೋ, ಅವರನ್ನು ಸಾವಿನ ಹೊರತು ಬೇರೇನೂ
ಸ್ವರ್ಗ ಪ್ರವೇಶಿಸದಂತೆ ತಡೆಯುವುದಿಲ್ಲ."

[صحيح] [رواه النسائي في الكبرى]

ಪ್ರವಾದಿಯವರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿ ಇರಲಿ) ಇಲ್ಲಿ ತಿಳಿಸುವುದೇನೆಂದರೆ, ಯಾರು
ಎಲ್ಲಾ ಕಡ್ಡಾಯ ನಮಾಝ್ಗಳನ್ನು ನಿರ್ವಹಿಸಿದ ಬಳಿಕ ಆಯತುಲ್-ಕುರ್ಸಿ ಪಠಿಸುತ್ತಾರೋ ಅವರನ್ನು ಸಾವಿನ
ಹೊರತು  ಬೇರೇನೂ  ಸ್ವರ್ಗ  ಪ್ರವೇಶಿಸದಂತೆ  ತಡೆಯುವುದಿಲ್ಲ.  ಅದು  ಸೂರ  ಬಕರದಲ್ಲಿರುವ  ಅಲ್ಲಾಹನ  ಈ
ವಚನ:  "ಅಲ್ಲಾಹು!  ಅವನ  ಹೊರತು  ಆರಾಧನೆಗೆ  ಅರ್ಹರಾದ  ಅನ್ಯ  ದೇವರಿಲ್ಲ.  ಅವನು  ನಿರಂತರ  ಜೀವಿಸುವವನು
ಮತ್ತು  ಎಲ್ಲರನ್ನೂ  ಸಂರಕ್ಷಿಸಿ  ನಿಯಂತ್ರಿಸುವವನಾಗಿದ್ದಾನೆ.  ತೂಕಡಿಕೆ  ಅಥವಾ  ನಿದ್ದೆ  ಅವನನ್ನು
ವಶಪಡಿಸುವುದಿಲ್ಲ.  ಭೂಮ್ಯಾಕಾಶಗಳಲ್ಲಿರುವ  ಎಲ್ಲವೂ  ಅವನಿಗೆ  ಸೇರಿದ್ದು.  ಅವನ  ಅಪ್ಪಣೆಯಿಲ್ಲದೆ  ಅವನ
ಬಳಿ  ಶಿಫಾರಸು  ಮಾಡುವವನು  ಯಾರು?  ಅವರ  ಮುಂದಿರುವುದನ್ನು  ಮತ್ತು  ಅವರ  ಹಿಂದಿರುವುದನ್ನು  ಅವನು
ತಿಳಿಯುತ್ತಾನೆ.  ಅವನ  ಜ್ಞಾನದಿಂದ  ಅವನು  ಇಚ್ಛಿಸುವಷ್ಟನ್ನಲ್ಲದೆ  (ಬೇರೇನನ್ನೂ)  ತಿಳಿದುಕೊಳ್ಳಲು
ಅವರಿಗೆ  ಸಾಧ್ಯವಿಲ್ಲ.  ಅವನ  ಕುರ್ಸೀ  ಭೂಮ್ಯಾಕಾಶಗಳನ್ನು  ವ್ಯಾಪಿಸಿಕೊಂಡಿದೆ.  ಅವುಗಳ  ಸಂರಕ್ಷಣೆಯು
ಅವನನ್ನು ಆಯಾಸಗೊಳಿಸುವುದಿಲ್ಲ. ಅವನು ಅತ್ಯುನ್ನತನು ಮತ್ತು ಮಹಾನನಾಗಿದ್ದಾನೆ." [ಬಕರ: 255].

